
Kadirova Shafoat Xabibulloyevna 

Turizm va mehmonxona xo’jaligi kafedrasi o’qituvchisi 
Buxoro davlat universiteti  

MUSTAQIL SAYYOHAT QILUVCHILARNI JALB QILISHDA MOBIL 
ILOVALARNING O’RNI 

 

Annotatsiya: Hozirgi innovatsion texnologiyalar jadal rivojlanib borayotgan davrda 
turizmga bo’lgan talab oshib bormoqda. Dam olishga bo’lgan talabning ortib borishi mustaqil 
sayohat qiluvchilar sonining ko’payib borishiga asos bo’lmoqda. Ushbu tezisda O’zbekistonga 
mustaqil sayohat qiluvchi sayyohlarni jalb qilishda mobil ilovalar, web dasturlar va online xizmat 
ko’rsatuvchi texnologiyalarning tutgan o’rni yoritilgan. 

Kalit so’zlar: audiogid, mobil ilovalar, online xizmat ko’rsatish, mustaqil sayyohat 
qiluvchilar, electron xizmat. 

Turizm sohasida faoliyat olib boruvchi mutaxassislari tomonidan olib borilgan 
tadqiqotlarga ko‘ra, 2014-yilda dunyo bo’ylab sayohatchilar turistik xizmatlarni mustaqil ravishda 
onlayn bron qilishlar soni 2013-yilga nisbatan qariyb 1,5 barobarga oshgan va bugunga qadar bu 
ko’rsatgich kun sayin yanada o’sishda davom etmoqda. Ta'kidlash joizki, sayohatchilar nafaqat 
aviachiptalar, temiryo’l chiptalari, mehmonxonalar, restoran xizmatlari, muzeylarga kirish 
chiptalari, avtotransport vositalarini internet orqali bron qilish bilan birga, sayohatni imkon qadar 
qulay va qiziqarli qiladigan yangi texnologiyalarni, mobil ilovalarni ham yuklab olishadi. Turizm 
sohasidagi tadqiqotchilarning fikricha, turizm rivojlanishidagi asosiy tendentsiya mobil telefonlar 
uchun ilovalar hisoblanadi. 

Chet elda audio qo'llanmalar va audiogid dasturlari keng qo'llaniladi va ularning soni 
tobora ko’payib bormoqda. Shu o’rinda O’zbekistonda ham xuddi shunday mobil ilovalar va 
dasturlar paydo bo’la boshladi. Ular asosan muzeylar va yosh olimlar va dasturchilar tomonidan 
yaratilgan. Misol uchun O’zbekitonda deyarli barcha muzeylarda QR-kodlar o’rnatilgan bo’lib, 
ular orqali tashrif buyurgan har bir sayyoh obyekt haqidagi ma’lumotlarni mobil telefoni orqali 
olishi mumkin. Bu sayyohlarda mustaqil sayohat qilish imkoniyatini kengaytiradi.  

2017-yilda O‘zbekistonda turistlar uchun Khiva Audio Tour mobil ilovasi ishlab chiqildi.  
Khiva Audio Tour mobil ilovasi muallifi yosh dasturchi Rasulbek Abdurasulov bo‘lib, 

mazkur ilovani hozirda “Android” tizimidagi smartfonlar va planshetlar uchun “Play Market” 
mobil ilovasidan va “IOS” tizimidagi smarfon hamda planshetlar uchun “App Store” mobil 
ilovalaridan yuklab olish imkoniyati mavjud. Mazkur mobil ilovada “Ichan qal'a” majmuasidagi 
barcha tarixiy obektlar haqida ma'lumotlar jamlangan. Ma'lumotlarni audio shaklda eshitish va 
undan tashqari, matn shaklida ham olish mumkin. Ilovaga obyektlarning suratlari ham 
joylashtirilgan.  

Xuddi shuningdek, eng yirik aloqa operatori “Beeline”  2016-yilda “AppStore”da “Beeline 
Guide”  mobil ilovasini ishga tushirgan. “Beeline Guide” O‘zbekistonning asosiy 
yodgorliklarining noyob 3D-panoramalari kolleksiyasini virtual haqiqiylik tizimida tomosha qilish 
imkonini beradi.   

Bundan tashqari izi.travel o’z rasmiy saytida ham bir necha marshrut bo’ylab audio turlarni 
tashkil etgan. Hozirga qadar 8 ta marshrut bo’yicha audio tur tashkil etilgan bo’lib, har bir 
audioturni sayyohlar rus, ingliz va o’zbek tillarida eshitishlari mumkin. 

Bundan tashqari hozirgi kunda ijtimoiy tarmoqlar orqali online gid xizmatlari ham 
ko’rsatish imkoniyati taqdim etilmoqda. Shuningdek, O’zbekistonning diqqatga sazovor joylar 
haqida ma’lumot beruvchi sahifalar kun sayin ko’payib bormoqda. Instagram, telegram ijtimoiy 
tarmoqlaridagi turistik bloglar va sahifalar bunga misol bo’la oladi. Bunday sahifalar 
sayyohlarning mustaqil sayohat qilish imkoniyatlarini yanada kengaytiradi, shuningdek, qulay va 
arzon xizmatlardan foydalanish bilan birgalikda eng sifatli xizmatlardan bahramand bo’lish 
imkonini yaratadi.   

Mustaqil sayohat qiluvchilar uchun nafaqat gid xizmati, balki transport xizmatlarida ham 
online foydalanish bugungi kunda muhim ahamiyat kasb etyapti. Ayniqsa, mamlakat ichida bir 
joydan ikkinchi joyga yetib borishda mahalliy transport xizmatlaridan foydalanish uchun mobil 

http://uzbektourism.uz/uz/uzbekistonda-turizm/yangi-ilova-bilan-xivaga-sayohat

ilovalar qo’l kelmoqda. Hozirgi kunda O’zbekistodagi yosh olimlar tomonidan aynan mahalliy 
transport xizmatlaridan foydalanishni yengillashtiruvchi yangi mobil ilovalar ishlab chiqilmoqda.  

J'son&PartnersConsulting ma'lumotlariga ko'ra, mobil ilovalarni ishlab chiqish bozorini 
quyidagilar boshqaradi:  

1. Mobil iste'molning o'sishi. Umuman olganda, dunyo aholisining mobil aloqa 
xizmatlaridan foydalanishi o'sib bormoqda, smartfonlar va boshqa mobil qurilmalar savdosi o'sib 
bormoqda, iste'mol qilinadigan mobil trafik o'sib bormoqda. Ushbu o'sish mobil rivojlanish 
bozorining o'sishi uchun asosdir.  

2. Mobil reklamaning o'sishi. Mobil reklama bozori to'g'ridan-to'g'ri mobil rivojlanish 
bozori bilan bog'liq va bu bozorlar o’zaro bir-biriga bog’langan bo’lib,  taqqoslanadigan sur'atlarda 
o'sib bormoqda. Mobil reklama byudjetlarining o'sishi mobil ilovalar sonining o'sishiga va 
ularning foydalanuvchi uchun raqobatiga bog'liq holda izchil va tabiiydir. 

3. Ushbu bozorni platforma egalari tomonidan rag'batlantirish. Google, Apple, Microsoft 
musobaqalar o'tkazish va hamkorlik uchun yanada qulay shart-sharoitlar yaratish orqali mahalliy 
bozorlarni ishlab chiquvchilarni rag'batlantiradi. Platforma egalarining maqsadi o'z platformasi 
uchun ilovalar sonini ko'paytirish va foydalanuvchi uchun yanada raqobatbardosh xizmatni 
olishdir. Buning uchun katta byudjetlar sarflanadi, lekin uzoq muddatda bu o'z samarasini beradi.  

4. Rivojlanish uchun yetarli darajada yuqori byudjetlar. Mobil ilovalarni ishlab chiqish 
bozori boshqa bozorlar orasida rivojlanish tendentsiyaga ega, chunki mobil ilovalarni ishlab 
chiqish uchun byudjetlar ancha yuqori bo'lib qolmoqda. Garchi, ko'plab mutaxassislarning fikriga 
ko'ra, keyingi ikki yil ichida ilovalarni ishlab chiqish narxlari sezilarli darajada pasaygan bo’lsada, 
saytlarni rivojlantirish uchun ko'proq xarajatlar sarf qilinadi. 

Bugungi kunda ayrim mamlakat va shaharlar uchun mahalliy gidlar katta mashhurlikka 
erishmoqda. O’zbekistonda ham mashhurlikka erishayotgan gidlar o’z Instagram sahifalari orqali 
sayyohlarga va foydalanuvchilarga ma’lumot berish bilan birgalikda online xizmat ham ko’rsata 
olishadi.  

Sayyohlarga ma’lumot beruvchi, yordam beruvchi mobil ilovalar yaratilishidan tashqari 
ularning reklamasi ham katta ahamiyat kasb etadi. Ushbu ilovalar reklamalari asosan sayyohlar 
ko’ziga tashlanadigan joylarda: avtobus bekatlari, turistik obyektlar yaqinida, temir yo’l vokzali, 
avtovokzal, aeroport va mehmonxonalarda joylashtirilishi maqsadga muvofiq. Bundan tashqari 
sayyohlarga ma’lumot beruvchi har qadnay dastur va ilovalarda fikr-mulohazalar, fotosuratlar 
bilan bo’lishish imkoniyati bo’lishi lozim. Bu o’z navbatida foydalanuvchilar sonini oshirishiga 
va sayyohlarning to’g’ri tanlov qilishiga yordam beradi.  

Sayyohlik jarayonlarini axborotlashtirish va kompyuterlashtirishga va so'nggi yillarda 
sayohatchilar uchun ilovalar sifatida mobil gidlar yaratilganiga qaramay, ushbu bozor zaif 
to'yinganligini ta'kidlash kerak. Shubhasiz, raqobat muhitida zamonaviy turistning maksimal 
talablariga javob beradigan yuqori sifatli mahsulot yaratish talabi paydo bo'ladi. 

